NODIADAU I ATHRAWON

D.S. Rhaid cael meddalwedd Smartboard ar eich cyfrifiadur cyn y gellir defnyddio’r rhaglen hon.  Gellir lawrlwytho’r fersiwn diweddara o’r meddalwedd oddi ar: www.smarttech.com

	Y Tywydd

	Nod

Trafod y tywydd yng Nghymru mewn gwahanol amseroedd o’r ferf.

	Rhagbaratoad

Rhaid i’r disgyblion fod yn gyfarwydd â:

· phwyntiau’r cwmpawd; Gogledd, De, Dwyrain, Gorllewin.

· geirfa’r tywydd: Mae’n oer/boeth/ddiflas/gymylog/wyntog/heulog/niwlog/bwrw glaw/bwrw eira/rhewi/sych/wlyb/stormus/gynnes/braf.

· phatrymau iaith: 
Sut mae’r tywydd yng Nghymru heddiw?

Mae’n ... yn y Gogledd.

Sut oedd y tywydd yng Nghymru ddoe?

Roedd hi’n ... yn y De.

Sut fydd y tywydd yng Nghymru fory?

Bydd hi’n ... yn y Gorllewin.

	Cynnwys

Ceir tri gweithgaredd yn ymwneud â’r tywydd yng Nghymru.  Gellir defnyddio’r gweithgareddau hyn i drafod y tywydd yng Nghymru mewn gwahanol amseroedd o’r ferf.

	Gweithgareddau

Gweithgaredd 1

· Dosbarth cyfan

Dylid defnyddio’r bwrdd gwyn rhyngweithiol i wneud y gweithgaredd hwn.  Yr athro/athrawes i ofyn y cwestiwn e.e. Sut mae’r tywydd yng Nghymru heddiw?
Y disgybl i ateb e.e.  Mae’n bwrw glaw ac yn ddiflas yn y Gogledd.  

Yna rhaid i’r disgybl lusgo’r geiriau cywir i’r frawddeg a gosod y symbolau cywir o dan y geiriau.

· Gwahaniaethu

Yr athro/athrawes i lusgo’r bocs gwyrdd dros yr eirfa.  Y disgyblion i ddisgrifio’r tywydd ar lafar gan ddefnyddio symbolau’r tywydd yn unig fel symbyliadau.

Y disgyblion i lenwi’r bylchau gan ddefnyddio ysgrifbin y bwrdd gwyn rhyngweithiol.

Gweithgaredd 2

· Dosbarth cyfan

Gwnewch fel uchod gan ddefnyddio Sut oedd y tywydd yng Nghymru ddoe?

Y disgybl i ateb e.e. Roedd hi’n oer ac yn wyntog yn y De.
Gweithgaredd 3

· Dosbarth cyfan

Gwnewch fel uchod gan ddefnyddio Sut fydd y tywydd yng Nghymru ‘fory?
Y disgybl i ateb e.e. Bydd hi’n braf ac yn boeth yn y Dwyrain.

· Gwaith pâr ar gyfrifiaduron unigol
Gall y disgyblion weithio mewn parau a chymryd tro i ofyn y cwestiwn a chwblhau’r frawddeg a’i darllen.


